
        ᐱᓕᕆᐊᒃᓴᖅ ᕿᒥᕐᕈᔭᐅᓂᖓ 
 
ᐱᓕᕆᐊᑉ ᓈᓴᐅᑖ: 2-15-02   ᑐᒃᓯᕋᖅᑐᖅ: Mitch Campbell 
 
ᑕᐃᔭᐅᓂᖓ: ᑭᕙᓪᓕᕐᒥ ᑐᒃᑐᑦ ᓇᐅᑦᑎᖅᓱᐊᕆᔭᐅᓂᖏᑦ  
     
ᑮᓇᐅᔭᑦ ᑐᒃᓯᕋᖅᑕᖏᑦ: ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑕᖅ $75,000 
 
  
ᖁᕝᕙᓯᖕᓂᖓ:  13/ 17 ᑎᑎᕈᑎᖏᑦ: NWMB−ᑯᑦ ᓯᕗᓪᓕᐅᑎᓯᒪᓂᖓᑦ: 17.50/ 17.50 
ᑲᑎᓪᓗᒋᑦ 71.20 /100              ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᓂᖓ: 7.50 / 7.50 
(0 ᐃᓚᓐᖓᖅᑕᖅ)       ᐱᐅᓂᖓ: 21.50 / 35.00   
        ᑐᓴᕋᓱᐊᕐᓂᖓ: 11.25/ 15 
       ᑮᓇᐅᔭᖃᖅᑎᑕᐅᓂᖓ: 13.45 / 25 
  
ᐱᓕᕆᐊᒧᑦ ᓇᐃᓈᖅᓯᒪᔪᖅ: 
 
ᑐᕌᒐᒃᓴᓪᓗᐊᑕᖏᑦ ᐱᓕᕆᐊᒃᓴᐅᑉ ᐅᑯᐊ: 1) ᐱᒻᒪᕆᐅᔪᒥᒃ ᑐᓴᒐᒃᓴᖃᓕᖁᓪᓗᒋᑦ ᓇᔪᙵᒐᕆᔭᖏᓐᓂᒃ 
ᖃᒪᓂᕐᔪᐊᕐᒥ ᖃᒪᓂᐅᓪᓗ ᑐᒃᑐᖏᑕ; 2) ᐊᑐᐃᓐᓇᐅᑎᑕᐅᓗᑎᒃ ᑐᓴᒐᒃᓴᑦ ᐊᑐᖅᑎᐅᔪᓄᑦ; 
ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᓂᕐᒧᑦ ᑎᒥᖁᑎᖏᓐᓄᑦ ᐊᒻᒪ ᒥᐊᓂᖅᓯᔨᑦ ᑲᑎᒪᔨᖏᓐᓄᑦ 
ᑎᒍᓯᔪᓐᓇᖅᓯᓂᐊᕐᒪᑕ ᑐᓴᒐᒃᓴᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐃᓱᒪᓕᐅᕋᓱᐊᖅᑎᓪᓗᒋᑦ ᒥᐊᓂᖅᓯᔾᔪᑎᒃᓴᓂᒃ 
ᐊᒻᒪ ᓄᓇᒥᒃ ᐊᑐᖅᑎᐅᔪᑦ ᓴᖑᑎᑕᐅᔪᓐᓇᕐᓗᑎᒃ ᐱᓕᕆᐊᖏᓐᓂᑦ; ᐊᒻᒪᓗ 3) ᓇᓗᓇᐃᖅᑕᐅᓗᑎᒃ 
ᓇᔪᒐᓪᓗᐊᑕᖏᑦ ᑐᒃᑐᑦ ᐊᕐᕌᒍᑕᒫᓐ ᐅᐱᕐᖔᒃᑯᑦ ᓇᓗᓇᖅᑎᖅᑕᐅᑦᑎᐊᕐᓗᑎᒃ. 
  
ᐱᓕᕆᐊᒃᓴᒧᑦ ᐃᑲᔪᖅᑐᐃᔾᔪᑎᑦ: 
 

ᑐᒃᓯᕋᖅᑕᑦ NWMBᑯᓐᓂᑦ $ 75,000 24% 
ᐊᓯᖏᓐᓂᑦ ᐃᑲᔪᖅᑕᐅᔾᔪᑎᖏᑦ $241,000  76% 
ᑲᑎᓪᓗᒋᑦ $316,000 100% 

 
NWMB ᐃᖅᑲᓇᐃᔭᖅᑎᖏᑕ ᕿᒥᕐᕈᓇᒍᑎᖏᑦ:     
 
NWMB ᓯᕗᓪᓕᐅᑎᓯᒪᔭᖓᑦ: #1 - ᐃᑲᔪᖅᓯᓂᐊᖅᑐᖅ ᓴᓇᓂᐊᓕᖅᑎᓪᓗᒋᑦ, ᐋᖅᑭᒋᐊᕆᑎᓪᓗᒋᑦ 
ᐅᕝᕙᓘᓐᓃᑦ ᐲᖅᓯᓂᐊᖅᑎᓪᓗᒋᑦ ᐅᓄᕐᓂᕆᔭᖏᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ (S 
5.6.16 ᑎᑭᓪᓗᒍ S 5.6.18)  ᐅᓄᕐᓂᕆᔭᖏᑦ ᐊᒡᒍᖅᑐᖅᓯᒪᓂᖏᑕ ᐅᕝᕙᓗ ᐅᓄᕐᓂᕆᔭᖏᑦ ᐅᒃᐱᕆᔭᐅᔪᑦ 
ᐱᐅᖅᓱᐊᕐᕕᐅᔭᕆᐊᖃᕐᓂᖓᓂᒃ ᐃᓱᒫᓗᒍᑕᐅᓪᓗᓂ ᐅᕝᕙᓘᓐᓃᑦ ᓯᕗᓪᓕᐅᔾᔭᐅᓯᒪᔪᑦ ᐆᒪᔪᑦ ᐃᓄᖕᓄᑦ. 
 
ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᓂᖓ: #1 ᑭᕙᓪᓕᖅ - ᑐᒃᑐ: ᐊᒃᑐᐃᓂᖓ ᐅᔭᕋᖕᓂᐊᕐᓂᕐᒧᑦ 
ᐱᕙᓪᓕᐊᑎᑦᓯᓂᐅᑉ ᐊᒻᒪ ᕿᓂᖅᑎᐅᔪᑦ ᐱᕙᓪᓕᐊᑎᑦᓯᔨᑦ ᐊᒃᑐᐃᓂᕆᔭᖏᑦ ᐊᖅᑯᓵᖅᑕᖅᑕᐅᔪᓄᑦ ᐊᒻᒪᓗ 
ᓄᕐᕆᐅᕐᕕᖏᓐᓄᑦ ᑐᒃᑐᑦ. 
 
ᐱᓕᕆᐊᒃᓴᑉ ᓴᓇᒪᓂᖓ:  
 
ᐄᑉᐳ 2015-ᖑᑎᓪᓗᒍ, 30 ᑐᒃᑐᑦ ᖃᒪᓂᕐᔪᐊᕐᒥᑦ ᐊᒻᒪ ᖃᒪᓂᐅᑉ ᑐᒃᑐᖏᑦ ᐃᓕᓯᕕᐅᓚᐅᖅᑐᑦ ᓈᓚᐅᑎᓂᒃ 
ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᒍᑎᓂᒃ. ᐃᓘᓐᓇᖏᑦ ᖁᖓᓯᕈᑦ ᓈᓚᐅᑎᑦ ᓴᓇᔭᐅᓯᒪᔪᑦ ᐲᕐᓂᐊᕐᓗᑎᒃ ᐊᕐᕌᒍᑦ 



ᑎᓴᒪᑦ ᐊᓂᒍᖅᐸᑕ.  ᐃᓕᔭᐅᓇᓱᒡᑎᓪᓗᒋᑦ ᓈᓚᐅᑎᑦ, ᑐᒃᑐᑦ ᐱᔭᐅᖃᑦᑕᕐᓂᐊᖅᑐᑦ ᓄᓗᐊᓄᑦ 
ᖁᑭᖅᑕᐅᓗᑎᒃ ᖃᖓᑕᓲᒥᑦ.  ᐊᕐᓇᓪᓗᐃᑦ ᖃᓄᐃᖏᑦᑎᐊᖅᑐᑦ ᓈᓚᐅᑎᓂᒃ ᖁᖓᓯᕈᓕᖅᑕᐅᓂᐊᖅᑐᑦ.  
ᓇᐅᑦᑎᖅᓱᖅᑎᖃᕐᓂᐊᖅᑐᑦ ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᒥᒃ ᖁᓕᒥᒎᒥ ᑕᐃᒪᓐᖓᑦ ᑐᒃᑐᑦ 
ᐱᓕᕆᔭᐅᓂᓕᒫᖏᓐᓂ ᐅᐱᒍᓱᖁᓪᓗᒋᑦ. 
 
ᒫᔾᔨᒥᑦ ᒪᐃᒧᑦ 2015−ᒥ ᐅᐱᕐᖔᒃᑯᑦ ᓇᓗᓇᐃᖅᑎᖅᑕᐅᓗᑎᒃ ᓈᓴᖅᑕᐅᓂᐊᖅᑐᑦ,ᐊᑐᕐᓗᑎᒃ ᓈᓚᐅᑎᓂᒃ 
ᖁᒻᒧᐊᒃᑎᑕᐅᓯᒪᔪᒃᑯᑦ ᑐᒃᑐᓂᒃ ᕿᓂᖃᑦᑕᕐᓂᐊᖅᑐᑦ.  ᓇᓂᔭᐅᔭᕌᖓᒥᒃ ᑐᒃᑐᑦ ᐊᒡᒍᖅᑐᖅᓯᒪᔪᑦ 
ᐅᐸᒃᑕᐅᓗᑎᒃ ᓇᓗᓇᐃᖅᑕᐅᖃᑦᑕᕐᓂᐊᖅᐳᑦ ᐅᖓᓯᒃᑲᓗᐊᖅᑎᓪᓗᒋᑦ.  ᑐᒃᑐᑦ ᓇᓗᓇᐃᖅᑕᐅᓗᑎᒃ 
ᐅᑭᐅᖏᑦ ᐊᒻᒪ ᐊᕐᓇᐅᖕᒪᖔᑕ ᐊᖑᑕᐅᖕᒪᖔᑕ. 
 
 
ᐊᑐᖅᑕᐅᓂᖏᑦ ᖃᐅᔨᔭᐅᔪᑦ:  
 
ᑐᓴᒐᒃᓴᑦ ᓄᐊᑕᐅᔪᑦ ᓈᓚᐅᑎᓂᑦ ᐊᑐᖅᑕᐅᓂᐊᖅᑐᑦ ᓄᓇᓐᖑᐊᒧᐊᖅᑲᖅᑕᐅᓗᑎᒃ ᖃᐅᔨᒋᐊᕐᓂᐊᕐᒪᑕ ᓇᓂ 
ᐱᒻᒪᕆᐅᓂᖅᐹᖑᖕᒪᖔᑦ ᓇᔪᒐᕆᕙᒃᑕᖏᑦ ᐊᕐᕌᒍᑉ ᐃᓗᐊᓂ.  ᓈᓚᐅᑎᓂᓐᖔᖅᑐᑦ ᑐᓴᒐᒃᓴᑦ 
ᐊᑐᖅᑕᐅᓂᐊᖅᑐᑦ ᑐᑭᒧᐊᒃᑎᑦᓯᔾᔪᑕᐅᓗᑎᒃ ᓇᐅᑦᑎᖅᓱᐊᖃᕐᓂᕐᒥᒃ ᐃᓗᐊᓂ ᐊᐃᕙᕕᐅᔪᑦ ᓄᓇᐃᑦ. 
ᓇᓃᒻᒪᖔᑕ ᑐᓴᒐᒃᓴᑦ ᐊᑐᖅᑕᐅᓂᐊᖅᑐᑦ ᓇᐅᑦᑎᖅᓱᐃᔾᔪᑕᐅᓗᑎᒃ ᐊᓯᕈᖅᐸᓪᓕᐊᖕᒪᖔᑦ ᐊᖅᑰᓵᖅᑕᖅᑕᖏᑦ 
ᑐᒃᑐᑦ ᐊᒻᒪ ᓇᔪᒐᕆᔭᖏᑦ ᐊᒻᒪᓗ ᑐᓴᐅᒪᑎᑦᓯᔾᔪᑕᐅᓗᑎᒃ ᐱᕙᓪᓕᐊᔪᓕᕆᔨᐅᔪᓄᑦ ᐱᓕᕆᔨᐅᔪᓄᑦ 
ᑐᓴᖅᑎᑕᐅᓗᑎᒃ ᑐᒃᑐᑦ ᐊᒡᒋᓕᕐᓂᖏᓐᓂᒃ ᐸᒡᕕᓴᐃᖁᓇᒋᑦ. 
 
ᓄᓇᓕᒃ ᐃᓚᐅᑎᑕᐅᓂᖓᑦ/ᑐᓴᐅᒪᑎᑕᐅᓂᖓᑦ: 
 
ᑐᓴᕋᓱᐊᓚᐅᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂᑦ ᔮᓐᓄᐊᕆ 2015−ᖑᑎᓪᓗᒍ.  ᖃᐅᔨᓴᖅᑎᐅᔪᖅ 
ᐸᕐᓇᒃᓯᒪᔪᖅ  
ᓇᐃᓈᖅᓯᒪᔪᓂᒃ ᐅᒃᓂᑳᓕᐅᕐᓂᐊᕐᓂᕐᒥᓂᒃ ᑭᕙᓪᓕᕐᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓄᑦ ᐋᒡᒌᓯ 
2015−ᖑᓕᖅᐸᑦ.   
 
ᒪᓕᒃᑕᐅᓗᓂ ᓄᓇᕗᒥ ᐅᒪᔪᓄᑦ ᖃᐅᔨᓴᒐᒃᓴᓄᑦ ᐸᐸᑦᓯᔨᑦ ᑲᑎᒪᔨᖏᑕ ᐊᑐᐊᒐᖓ, ᑕᐃᒪᓕ ᐱᓕᕆᐊᒃᓴᖅ 
ᑮᓇᐅᔭᖃᖅᑎᑕᐅᒍᓂ ᑖᒃᑯᓇᓐᖓᑦ ᐃᒪᐃᓕᐅᕆᐊᖃᖅᑐᖅ (1) ᑐᓂᓯᓗᓂ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ 
ᐊᒃᑐᖅᑕᐅᓯᒪᔪᓂᑦ ᓄᓇᓕᐅᔪᓂᑦ ᑎᑭᓚᐅᖏᓐᓂᖓᓂ ᐅᓪᓗᖓ ᔫᓂ 30th, 2015;  ᐅᕝᕙᓗ (2) 
ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᓄᓇᓕᓐᓂᓐᖔᖅᑐᓂᑦ ᐊᒃᑐᖅᑕᐅᓯᒪᔪᓂᑦ ᑎᑭᓚᐅᖏᓐᓂᖓᓂ 
ᐅᓪᓗᐊ ᔫᓂ 30th, 2015 ᐊᒻᒪ ᓇᓗᓇᐃᓐᖑᖅᑎᑦᓯᓗᑎᒃ ᖃᐅᔨᓴᐃᓂᖃᓚᐅᕐᓂᖏᓐᓂᒃ 
"ᐃᓱᒪᒋᔭᐅᑦᑎᐊᕐᖢᑎᒃ" ᑐᓴᐅᒪᑎᑦᑎᓂᐅᔪᖅ; ᐅᕝᕙᓗ (3) ᑐᓂᓯᓗᑎᒃ ᑐᓴᒐᒃᓴᓂᒃ ᐊᑐᖅᑕᐅᔭᕆᐊᓕᖕᓂᒃ 
ᓇᓗᓇᐃᓐᖑᖅᑎᑦᓯᔪᓂᒃ "ᐃᓱᒪᒋᔭᐅᑦᑎᐊᕐᖢᑎᒃ" ᑐᓴᕋᓱᐊᕐᓂᖃᓚᐅᕐᓂᖏᓐᓂᒃ ᑎᑭᓚᐅᖏᓐᓂᖓᓂ ᐅᓪᓗᐊ 
ᔫᓂ 30th, 2015. 
 
ᐊᑐᓕᖁᔭᓕᐊᑦ:  ᑕᐃᒪᓕ ᑖᓐᓇ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᓂᐊᕈᓂ ᐅᑯᓂᖓ ᒪᓕᒐᖃᕋᔭᖅᐳᖅ: 
 

1. ᑮᓇᐅᔭᖃᖅᑎᑕᐅᒃᐸᑦ ᒪᓕᒐᖃᕐᓗᓂ ᐊᖑᒻᒪᑎᑦᑎᐊᖁᓪᓗᒍ ᑐᓴᐅᒪᑎᑦᑎᓂᕐᒧᑦ ᒪᓕᖓᖏᓐᓂᒃ 
ᒪᓕᒡᓗᒋᑦ NWRTᑯᑦ ᐊᑐᐊᒐᖓ. 

 
ᑎᑎᕋᖅᑐᖅ: ᑳᓚ ᓚᑐ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, NWMB 
 
ᑐᓴᕆᐊᕐᕕᐅᔪᑦ: ᓯᐊᔭ ᓯᐱᐊᓐᓱ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, NWMB  



 
 

ᐊᔾᔨᓐᖑᐊᖅ 1 ᓄᓇᒥ ᑐᒃᑐᑦ ᐊᖅᑯᓵᖅᑕᖅᑕᖏᑦ ᓄᓇᕗᒥ. ᖃᒪᓂᕐᔪᐊᑉ ᐊᒻᒪᓗ ᖃᒪᓂᐅᑉ ᑐᒃᑐᖏᑕ 
ᐅᐸᒃᐸᒃᑕᖏᑦ ᑭᒡᓕᓕᐅᖅᑕᐅᓯᒪᔪᑦ ᖁᖅᓱᔪᒃᑐᒧᑦ ᐊᒻᒪᓗ ᑐᖑᔪᖅᑕᒧᑦ. ᐅᐱᕐᖔᒃᑯᑦ 
ᓄᒃᑕᕐᕕᒋᕙᒃᑕᖏᑦ ᓯᐊᕐᓇᕐᒥᒃ ᑕᖅᓴᖃᖅᑐᑦ. ᑭᖑᕐᖓᒍᑦ Nagy et al (2011). 

 
 

 


